
osteguna 9.00-11.00

Oharrak:

- Harrera orduren baten aldaketarik balego, GAUR-en bidez eta eGela-ren bidez adieraziko litzateke.

- Harrera orduetara etortzeko, komeni da aurrez aditzera ematea.
- Posta elektronikoz bidalitako mezuak harrera orduetan bakarrik irakurriko dira. Ordu horietan, noski, lehentasuna emango zaio aurrez-aurreko harrerari, bigarren izango direlarik telefono bidezko deiak. 

- Ikasleei EHUko helbide elektronikoa erabiltzea eskatzen zaie.
Ikastaroaren helburua:

Ikastaroaren helburua da ikaslea Fonetika jakintza-arloaren oinarriez jabetzea, euskararen funts fonetikoak ulertu eta lan linguistikorako gai izan dadin ahoskeraren esparru fisikoan (batik bat analisi fonologikorako). Horretarako pentsamoldeak, kontzeptuak eta horiei dagozkien adierazpideak menperatu beharko dira.
Ikastaroan landuko diren gaiak:
1. Sarrera. 

1.1. Fonetika eta fonologiara hurbilketa

a) Elkarren arteko harremana

b) Beste eremuekiko harremana

c) Begirada historikoa. Eskola nagusienak.


-XIX. mende amaiera eta XX.aren hasiera


-Eskola estrukturalista


-Eskola sortzailea


-Eskola ez-sortzaileak

1.2. Hotsak idatziz.

a) Idazkera-ahozkoa hizkera bereiziz

b) Idazmolde fonetikoa: IPA-NAF

c) Transkripzio fonetikoak

2. Ahotsa. Alderdi artikulatorioa



2.1. Anatomia




a) Hizketa organuak




b) Arnasketa sistema




c) Laringea



2.2. Ahoskunea




a) Ahots bidean bidaia




b) Ahoskuneak




c) Artikulatzaile konplexuak




d) Hots homorganikoak




e) Ahoskuneak ikusten. Tresnabidezko teknikak.



2.3. Artikulazio modua




a) Aire etorria, presioa, eta turbulentzia




b) Estutze mailak, trabariak eta ozenak





-Trabariak: Herskariak, igurzkariak





-Ozenak: albokariak, dardarkariak eta sudurkariak





-Hurbilkariak




c) Ahostuntasuna, ahoskunea eta artikulazioa modua



2.4. Bokalen artikulazio ezaugarriak

2.4. Aire etorri mekanismoak 

3. Ahotsa. Alderdi akustikoa

3.1. Hots uhinak

3.2. Hizketa hotsen ezaugarriak 

3.3. Ahots bidearen ezaugarri akustikoak


a) Erresonantzia


b) Formanteak

3.4. Hizketa hotsen adierazpen akustikoak

3.5. Hizketa hotsen ezaugarri akustikoak


a) Bokalen ezaugarri akustikoak


b) Kontsonanteen ezaugarri akustikoak

4. Entzumena. 


4.1. Anatomia


4.2. Oharmena

5. Hotsen sailkapena: Euskara, euskararen barietateak


5.1. Hotsak lortzen grabazioen bidez


5.2. Euskarazko hotsen zerrenda


5.3. Euskarazko hotsen inguruan zehaztapenak

6. Hizketaren alderdi prosodikoa


6.1. Prosodiara hurbilketa


6.2. Prosodiaren oinarri fonetikoa


6.3. Prosodiaren antolaketa sistemikoa


6.4. Euskararen prosodia



6.4.1. Euskararen erritmoa



6.4.2. Euskararen azentu-ereduak



6.4.3. Euskararen esaldi-doinuak

7. Tresnabidezko azterketara hurbilketa

7.1. Landa lana


7.1.1. Hizketa hotsak grabatzen


7.1.2. Hiztunak aukeratzen


7.1.3. Grabazio sistemak


7.1.4. Grabaketa egiten


7.1.5 Grabazioa entzuten

7.2. Azterketa akustikoa: Praat


7.2.1. Praat-en aurkezpena


7.2.2. Hotsekin lanean


7.2.3. Oinarrizko analisiak


7.2.4. Praat-ekin praktikatzen

Nahitaezko irakurgaia:

Ashby, Patricia. 2011. Understanding Phonetics. London: Hodder Education. 

Ariketa liburua: 

Jauregi, Oroitz & Oñederra, Miren Lourdes. 2014. Euskal Fonetika-Fonologiaren Ikasketarako Gaiak. Euskal Herriko Unibertsitatea.

Ebaluazioa:

-Ebaluazioa jarraitua izango da, eta beraz, ikastaroa gainditu ahal izateko hainbat froga gainditu beharko dira. 

a) Transkripzio froga (%10). Urriaren 21ean.

b) Espektrograma froga (%10). Azaroaren 11an.
c) Grabaketa eta aurkezpena (%20). Azaroak 18an eta 21ean
d) Irakurketa froga (%0,5). Abenduaren 12an.
e) Froga idatzia (%45). Abenduaren 16ean.

f) Praat froga (%10). Abenduaren 19an.

Froga bakoitzaren ondoren agertzen den data alda daiteke, dagokion gaia amaitu ez delako. Aldaketarik balego, eskolan adieraziko litzateke eta eGelaren bidez ere jakinaraziko litzateke. 

-Ikasgaia gainditu ahal izateko frogen erdiak, behintzat, gainditu behar dira. Nahitaezkoa da idatzizkoa gainditzea.
-Arrazoi justifikaturen batengatik a, b, e eta f frogak ezin badira egin, 8ko nota ateraz gero deialdia gainditutzat emango da.

-Ebaluazio ez jarraitua egin nahi duten ikasleek irakasleari ikastaroa hasi eta 9 aste baino lehen helarazi beharko diote eskaria idatziz. 

-Ohiko deialdiari uko egin nahi bazaio, nahikoa izango da froga nagusira ez aurkeztea.

-Ohiko deialdia urtarrilean egingo duten ikasleek aurretik aipatutako a-f frogak egin beharko dituzte dekanotzak jarritako azterketa egunean.

Jardunbidea

Ikasleek eGela plataformaren bidez lortu ahal izango dute irakaslearen informazioa. Ikasleek bide horretatik eskuratu ahal izango du klaserako materiala, hala nola beharrezko diren testuak, irakurgaiak, programak eta bestelakoak. eGela plataformaren bidez emango dira, era berean, oharrak, berriak, aldaketak eta bestelakoak ere.
Ikasgai honetan alderdi teorikoa eta praktikoa landuko dira, zenbaitetan saio berdinean baina beste zenbaitetan alderdi teorikoa lantzeko saio bereziak egingo dira. Saio praktiko horietako talde osoa bitan banatuko da iraileran hasi eta abendurarteko tartean banatuta. Saio praktikoak astelehenetan izango dira, 9.00-11.00 arteko tartean eta 13.00-15.00 arteko tartean (ikastaroan zehar eGelan adieraziko da talde banaketa zein den eta talde bakoitzari dagokion ordutegia). Talde banaketa egiteko gelako zerrenda erabiliko da eta alfabetikoki ikasle kopurua kontuan hartuta erdibituko da, A taldean eta B taldean. Taldeek astero txandak aldatuko dituzte, aste batean A taldeak 9.00-11.00etako saioa badu, hurrengo astean 13.00-15.00etako saioa izango du, eta alderantziz. 

Saio praktiko hauetan transkripzio ariketak landuko dira (1. Gaia), fonetika artikulatorizko, zein akustikozko ariketak (2. Gaia), bai eta PRAAT programa akustikoa lantzeko ariketak ere (7. Gaia). Zeregin praktiko horietako zenbait ikaslek bere kasa egin beharko ditu klasetik kanpo, adibidez grabaketak. Grabaketa ikastaroan zehar egin behar den talde lana izango da. Grabaketa egiteko argibideak, dagokionean, klasean emango dira.

Ikastaroan zehar NAF transkripzio sistema erabiliko da eta euskarazko terminologian M.L. Oñederraren Fonetika eta Fonologia hitzez hitz liburuari jarraituko zaio.

Ikasleen parte-hartzea baloratuko da, hala nola klaseko ariketak egitean edo klaseko eztabaidetan. Honek guztiak amaierako notetan kalifikazio hobea lortzeko balio dezake (gainditzeko zalantzak daudenean, edota kalifikazio batetik hobeago bat lortzeko zalantzak daudenean, esaterako).
Gai nagusienetako ariketak Euskal Fonetika eta Fonologiaren Ikasketarako Gaiak ariketak liburuan aurki daitezke. Gerta daiteke, gaiak eskatu ahala, bestelako ariketak ere banatzea klasean.

Oharra: Bibliografia ikasturtean zehar hedatuz joan daiteke, irakasgaiak hala eskatuta.

Web helbide interesgarriak; zerrenda gehiago luza daitekeen arren, hemen aurkezten direnak ikastaroko edukiekin egoki lotzen direlako ekartzen dira:

1. https://www.internationalphoneticassociation.org
2. http://phonetics.ucla.edu
3. https://www.phon.ucl.ac.uk/ 

4. http://archive.phonetics.ucla.edu
5. http://www.praat.org
Ondoko web helbideetan euskal hizkeren datu baseak aurki daitezke: 

www.euskalkiak.eu
www.ahotsak.eus
www.navarchivo.com
www.norantz.org

